
Naalakkersuisut Siulittaasuata Naalakkersuisogarfia

Uunga:

Pele Broberg, Naleraq
Inatsisartunut ilaasortaq

§ 37 naapertorlugu apeqqummut nr. 221 - 2024-mut akissut

Inatsisartut suleriaasianni § 37, imm. 1 naapertorlugu Inatsisartuni ilaasortap Pele
Broberg, Naleraq, apeqquteqaataa Naalakkersuisunit 11. oktober 2024 tiguneqgarpoq.

Apeqqutip ataani akissut allaggavoq.

1.

Naligiissitaaneq assigiinngisitsinnginnissarlu pillugit Inatsisartut inatsisaata
(36/2024) malinneqarnissaanut, Naalakkersuisoq sorleq akisussaanertut
inissisimava, pisortagarfiullu suup ataaniippa? Naalakkersuisup
pisortagarfiullu aqgi uani akissutigeqquneqarput.

Akissut: Naligiissitaaneq assigiinngisitsinnginnissarlu pillugit Inatsisartut
inatsisaat sinaakkutitut inatsisaassasoq Inussutissarsiornermut, Niuernermut,
Aatsitassanut, Inatsisit Atuutsinneqarnerannut Naligiissitaanermullu
Naalakkersuisumit sagqummiunnegartoq 1.juli 2024-mi
atuutsilersussanngortillugu UPA2024-mi akuersissutigineqarpog.

Inatsisartut inatsisaanni § 1 naapertorlugu siunertarineqartoq tassaavoq;
assigiinngisitsinernik akiuiniarnissaq aammalu suiaassutsip, naartunerup,
meeravissiartaarnerup, erninermi sulinngiffeqarnerup, kinguaassiutitigut
sammiviup, suiaassutsini kinaassuseqarnerup, suiaassutsimik takutitsinerup,
suiaassutsit ilisarnaataasa, kingoqqiffiup, ammip qalipaataata, inuiagatigiinni,
inoogatigiinnermi imaluunniit inuianni pinngorfiup, innarluuteqgarnerup, ukiut,
politikkikkut isiginnittaatsip, upperisap imaluunniit upperisagarneq
apeqqutaatinnagit naligiimik pisinnaatitaaffeqarnerup periarfissagarnissallu
qulakkeernissaat.

Inatsimmi arnat angutillu akornanni naligiissitaanissamut tunngasut
Inussutissarsiornermut, Niuernermut, Aatsitassanut, Inatsisit
Atuutsinnegarnerannut Naligiissitaanermullu Naalakkersuisumit
akisussaaffigineqarput.

Inatsimmi assigiinngisitsinnginnissamut tunngassuteqartut
eqquutinnegarnissat ataatsimut akisussaaffiginegarpoq, taamaattumillu
Naalakkersuisunit ataasiakkaanit susassagarfiit aallaavigalugit
akisussaaffiginegarluni.

Assersuutigalugu innarluutilinnut tunngassuteqartut Meegqganut Inuusuttunullu
Naalakkersuisoqarfimmit akisussaaffigineqarput taamaasillunilu inuit
innarluutillit immikkoortinnegannginnissaanut tunngatillugu inatsimmiittut

akisussaaffigalugit aammalu utogqgarnut, ilaqutariinnut (naartunermut,
gitornavissiartaartarnermut, meerartaarnermilu sulinngiffeqartarnermut)
inunnullu tunngassuteqartut Isumaginninnermut, llaqutariinnut,
Sulisogarnermut Nunamullu Namminermut Naalakkersuisogarfimmit
akisussaaffiginegarput ilutigisaanillu suliffeqgarfinni
immikkoortitsisogannginnissaa il.il. qulakkiigassaralugu.

Naalakkersuisut Naligiimik Pinegarnissaq pillugu Ataatsimiititaliamik
naalakkersuinikkut attuumassuteganngitsumik pilersitsipput. Naligiimik
Pinegarnissaq pillugu Ataatsimiititaliap assigiinngisitsinerit pillugit
naammagittaalliutit suliarisarpai.

Med venlig hilsen
Inussiarnersumik inuulluagqusillunga

Mate Bourup Egede



